Baggerfahrer

(Musik: Traditional/ Text: Bergs/Geuenich)

Als Kengk hann ich schon jähn em Sangk jespellt;

an Schäufelsche un Förmsche jeng mieh Täschejeld;

Breefmarke un Knigg´le hot ich nie em Sinn,

kei Wonder, wat ich jewudde ben.

Ich klimme op die Leider öm 6 en de Fröh,

en Vierdelstond späder setz ich en de Hüh,

he sehn ich dann alles, wat onger mir litt:

Abraum un Koll - un die moß weg:

Ich fahr ´ne Schaufelradbagger, bei d´r Rheinbraun,

Bagger ze fahre ess minge Draum.

Rond öm de Uhr freß ich dä Dreck,

un wat ming Schaufel pack - dat ess ad weg.

Bösche, Straße, Dörfer - ich maach alles platt,

nix hät en Chance, kütt et onger mieh Rad,

alles für mir zeddert, komm ich nöhder rahn,

alles hät Angs vür´m Baggermann

REFRAIN

Un ovends en dä Disco doh ben ich dä King,

keiner hät en Chance, steich ich in dä Ring,

die Fraue, die ich sehn, die fleje mich ahn,

et jitt keiner, dä su joot baggere kann.

REFRAIN

Un küdd ens die Zigg, wo ich afftredde moß,

dä Herrjott mir säht: „Für Dich ess jetz Schluß !“

Doh kannste secher sinn: Su tredd ich nit aff.

Ich bagger mir irzt et eijene Grav !

REFRAIN 

